
Ғылыми кеңестің 2019 жылғы 11 қаңтардағы № 113 шешіміне сәйкес барлық   

мәтін бойынша: «Ғылым жөніндегі Вице-провост» деген   сөздер«Ғылыми-

зерттеу жұмысы жөніндегі вице-провост» деген сөздермен ауыстырылды, 

«Инновациялар және ғылым жөніндегі вице-президент» деген сөздер «Инновациялар 

жөніндегі вице-президент» деген сөздермен ауыстырылды, «КТТО» деген 

аббревиатура «NURIS» ЖМ КО» деген аббревиатурамен ауыстырылды. 
 

 

1. Жалпы ережелер 

 

1. Осы Зияткерлік меншік комитетінің ережесі (бұдан эрі - «Ереже») Зияткерлік 

меншік комитетінің құзыретін, оның қызметін жүзеге асыру, мүшеліктің құрылуы 

жэне шешімдер қабылдау рэсімдерін айқындайды. 

2-тармақ Ғылыми кеңестің 2019 жылғы 11 қаңтардағы № 113 шешіміне сәйкес 

жаңа редакцияда жазылды. 

2. «Назарбаев Университеті» дербес білім беру ұйымының Ғылыми кеңесінің 

Зияткерлік меншік жөніндегі комитеті (бұдан әрі – Комитет) «Назарбаев 

Университеті» дербес білім беру ұйымының (бұдан әрі -Университет) 

технологияларын беру және Университеттің Зияткерлік меншік саласындағы 

саясатын жүзеге асыру бойынша қызметін үйлестіруді жүзеге асыратын Ғылыми 

қеңестің консультациялық органы болып табылады. Комитет өз қызметінде 

технологиялардың трансферті, бюджет мәселелері, дауларды шешу және 

Университеттің зияткерлік меншігінен түскен кірісті бөлу бойынша Университеттің 

міндеттеріне ерекше назар аударады. 

3. Комитет Университеттің Ғылыми кеңесі Ережесінің 9-тармағына және 

Ғылыми кеңестің Саясаты мен рэсімдерінің 2.0-тарауы 5-тармағына сәйкес Ғылыми 

кеңестің шеңберінде қүрылған. 

4. Комитеттің қызметі Университеттің Жарғысына, осы Ережеге, 

Университеттің зияткерлік меншік саласындағы саясатына, Ғылыми кеңестің саясаты 

мен рэсімдеріне жэне Университеттің басқа да ішкі құжаттарына сэйкес жүзеге 

асырылуы тиіс. 

 

2. Жауапкершілік 

 

5. Комитеттің негізгі функциясы Назарбаев Университетінің Зияткерлік меншік 

саласындағы саясатын түсіндіру жэне экімшілендіру болып табылады. 

6- тармақ Ғылыми кеңестің 2019 жылғы 11 қаңтардағы № 113 шешіміне сәйкес 

жаңа редакцияда жазылды. 

6. Комитет: 

1) Университеттің Зияткерлік меншік саласындағы саясаты 

талаптарының сақталу барысын бақылауға; 

2) Университеттің Зияткерлік меншік саласындағы саясатына сәйкес 

«Nazarbayev University Research and Innovation System» жеке мекемесінің 

Коммерцияландыру офисінің (бұдан әрі – «NURIS» ЖМ КО) өз миссиясын 

орындауын үйлестіруді; 

3) Зияткерлік меншік саласындағы саясатын түсіндіру бойынша 

Университеттің  Ғылыми-зерттеу жөніндегі вице-провостынан немесе басқа уәкілетті 

лауазымды тұлғасынан келіп түскен сұрауларды қарауға және алынған сұрауларға 

қатысты жазбаша түрде ұсыныстар беруге; 

4) зияткерлік меншік/зияткерлік меншік құқықтарынан түскен кірістердегі 

«NURIS» ЖМ КО-ның үлесіне айрықша назар аудара отырып, «NURIS» ЖМ КО 

жұмысының қаржылық нәтижелерін жыл сайын қарауға; 

5) Университеттің Ғылыми-зерттеу жөніндегі вице-провостына немесе 

басқа уәкілетті лауазымына автор(лар) мен «NURIS» ЖМ КО арасындағы дауларды 

шешу бойынша ұсыныстар әзірлеуге; 

6) Университеттің жоспарын түзету үшін Университеттің Ғылыми-зерттеу 

жөніндегі вице-провостына немесе басқа уәкілетті лауазымды тұлғасына зияткерлік 

меншік кірістерін бөлу бойынша ұсынымдарды әрбір екі жылда бір рет қарауға және 

мүмкіндігінше ұсыныстар әзірлеуге міндеттенеді. 

7. Университеттің Ғылыми кеңесінің өкімі бойынша басқа да қызметті 

жүзеге асырады. 

8. Комитет жыл сайын өз қызметі туралы жылдық есепті немесе Ғылыми 

кеңестің сұрауы бойынша кез келген уақытта ұсынатын болады. 

 

3. Басқару қағидаттары 

 

9. Комитет Ғылыми кеңестің шешімімен құрылды. 

10-тармақ Ғылыми кеңестің 2019 жылғы 11 қаңтардағы №113 шешіміне 

сәйкес өзгертілді. 

10. Инновациялар жөніндегі вице-президент Комитет төрағасы болып 

табылады. 

3-бөлім Ғылыми кеңестің 2016 жылғы 19 шілдедегі № 83 шешіміне сәйкес 

10-1 тармақпен толықтырылды. 



10-1-тармақ Ғылыми кеңестің 2017 жылғы 31 қаңтардағы № 94 шешіміне сәйкес 

өзгертілді. 

10-1. Комитет төрағасының орынбасары Комитет кезекті отырысында Комитет 

мүшелерінің арасынан сайланады. 

11-тармақ Ғылыми кеңестің 2019 жылғы 11 қаңтардағы № 113 шешіміне сәйкес 

өзгертілді. 

11. Комитет хатшысы Ғылыми кеңеспен «NURIS» ЖМ КО қызметкерлерінің 

қатарынан тағайындалады, Комитет мүшесі болып табылмайды және дауыс беру 

құқығына ие емес. 

4. Мүшелік 

 

12- тармақ Ғылыми кеңестің 2019 жылғы 11 қаңтардағы № 113 шешіміне  сәйкес 

жаңа редакцияда жазылды. 

12. Комитет мүшелері өз қызметін атқарып отырған лауазымына қарай жүзеге 

асырады. 

Дауыс беруге құқығы бар Комитет мүшелері: 

1) Инновациялар жөніндегі вице-президент, Комитет төрағасы; 

2) Атқарушы Вице-президент; 

3) Вице-президент-Бас заң кеңесшісі; 

4) Провост; 

5) Ғылыми-зерттеу жұмысы жөніндегі вице-провост; 

6) Президенттің кеңесшісі; 

7) «NURIS» ЖМ Бас директоры; 

8) «NURIS» ЖМ кеңесшісі; 

9) «NURIS» ЖМ Коммерцияландыру офисінің бастығы; 

10) «National Laboratory Astana» ЖМ бір өкілі; 

11) Инженерия мектебінің бір өкілі; 

12) Ғылым және технологиялар мектебінің бір өкілі; 

13) Жоғары бизнес мектебінің, Жоғары мемлекеттік саясат мектебінің және 

Гуманитарлық және әлеуметтік ғылымдар мектебінің қызметкерлері қатарынан 

сайланған бір өкіл; 

14) Оқытушы-профессорлар құрамы Кеңесінің бір өкілі. 

13. Уәкілетті мүше кез келген уақытта Төраға тағайындаған тұлғамен 

ауыстырылуы мүмкін. 

14. Төрағаның сүрауы бойынша белгілі бір мэселелерді қарау үшін отырысқа 

Университеттің оқытушы-профессорлар құрамының басқа да қызметкерлері/мүшелері, 

сондай-ақ сыртқы сарапшылар шақырылуы мүмкін. 

15. Төраға болмаған жағдайда функцияларды оның орнындағы уәкілетті тұлға 

жүзеге асырады. 

16. Комитеттің төрағасы: 

1) Комитеттің жұмысын ұйымдастыруға; 

2) Комитеттің отырыстарын шақыруға; 

3) Комитеттің отырыстарында төрағалық етуге тиіс. 

 

5. Комитет мүшелерінің қүқықтары мен міндеттері 

17. Комитет мүшелері Комитеттің жұмысын алға жылжыту мақсатында өз 

лауазымдық міндеттері мен тапсырмаларын орындауға тиіс. 

18. Комитет мүшелері Университет комитеттерінің, Мектептері мен басқа да 

құрылымдық бөлімшелерінің арасында ақпаратты тарататын үйлестіруші тұлғалар 

ретінде қызмет етуге тиіс. 

19. Комитет мүшелерінің мэселелерді Комитетке қарау үшін ұсынуға, сондай-ақ 

Комитет материалдарына қолжетімділікке ие болуға құқығы бар. 

6. Рәсімдер 

20. Комитет қажетіне қарай отырыстарды ұйымдастырумен айналысады. Ерекше 

жағдайларда Төраға ол туралы қатысушыларды 2 (екі) жұмыс күні ішінде хабардар ете 

отырып, арнайы отырысты шақыруы мүмкін. 

21. Отырыстар Университет қоғамдастығының барлық мүшелері үшін ашық болып 

табылады. Жабық отырыстарға тек Комитет мүшелері ғана қатыса алады. 

22. Комитеттің шешімдері қатысқан Комитет мүшелерінің консенсусі негізінде 

кабылданады және дауыс беруші мүшелер қол қоятын хаттамаға енгізіледі. 

23. Комитеттің шешімдері Университетте шешімдерді қабылдау, орындау жэне 

олардың орындалуын бақылау кезінде басшылыққа алу үшін негіз болуы тиіс. 

24. Осы Ережеде реттелмеген мэселелерді Комитет Университеттің Жарғысына, 

Университеттің зияткерлік меншік саласындағы саясатына, Ғылыми кеңестің саясаты 

мен рэсімдеріне, Университеттің атқарушы органдарының шешімдеріне жэне Қазақстан 

Республикасының заңнамасына сәйкес өз өкілеттілік шегінде қарауға тиіс. 

25. Комитеттің кворумын дауыс беру қүқығы бар мүшелер дауыстарының 

отырысқа қатысушы елу пайызы құрайды. 

26. Дауыстар саны тең болған жағдайда Төрағаның дауыс беруге құқығы бар. 

27. Қажет болған жағдайда Төраға арнайы комитеттер тағайындауы жэне/немесе 

арнайы жұмыс топтарын шақыруы мүмкін. 

28. Төраға болмаған жағдайда оның функцияларын Комитет төрағасының 

орынбасары атқарады. 

7. Құжаттама 

29. Комитет хатшысы Комитеттің барлық отырыстарының хаттамалары мен күн 

тэртіптерін дайындауды қоса алғанда, Комитет қызметіне қатысты құжаттаманы 

дайындау және жүргізу үшін жауапты болады. 

